
L-Innu Kristologiku ta’ Kolossin 1, 15-20

Hu x-xbieha ta’ Alla li ma jidhirx,

il-kbir fost il-hlejjaq kollha;

ghax fih kien mahluq kollox, fis-sema u fl-art,
dak kollu Ii jidher u dak kollu li ma jidhirx,

Troni u Hakmiet, Principati u Setghat.
Kollox bih u ghalih kien mahluq,

hu li hu qabel kollox,

u kollox fih gieghed izomm.

Hu r-Ras tal-Gisem, li hu 1-Knisja.

hu li hu 1-bidu,

il-kbir li gam mill-imwiet,

sabiex ikun hu l-ewwel f’kollox.

Hekk Alla ghogbu li tghammar fih il-milja
kollha;

Bih Alla ghogbu jerga’ jhabbeb kollox
mieghu; bid-demm tieghu, imxerred fuq is-
salib, gab is-sliem permezz tieghu fis-sema
u fl-art.

Meta niehdu f’idejna din is-silta mal-ewwel
nindunaw li ghandna innu iehor li jaghti
qima lil Kristu bdiversi titli. Dan jidher
¢ar, fost affarijiet ohra, mir-ritmu, mill-
uzu tal-vokabularju partikolari u l-uzu
tal-parallelizmu. L-innu huwa mlagqam
fil-kuntest ta’ Kolossin 1, 9-23 u ghalhekk
nistghu nghidu li huwa jagsam mill-
karatteristika ta’ theggiga li nsibu f'din
is-silta partikolari. Hija silta li ssib it-tema
taghha fit-theggiga shiha li sservi bhala
kwadru ta’ l-innu Kristologiku. “Ghalhekk
ahna wkoll, mindu smajna bikom, ma

... ghax fih kien mahluq
kollox, fis-sema u fl-art

hedejniex nitolbu ghalikom, u nibqghu
nitolbu li taghrfu sewwa r-rieda ta’ Alla
bl-gherf kollu u d-dehen spiritwali. Hekk
tkunu tistghu tghixu sewwa kif jixraq lill-
Mulej u toghgbuh f’kollox bil-frott ta’ kull
opra tajba, u tikbru fl-gharfien ta’ Alla,
titwettqu bil-qawwa kollha li tigi mill-qawwa
tal-glorja tieghu, biex tkunu tifilhu ggarrbu
kollox bis-sabar. Ifirhu u roddu hajr lill-
Missier, li ghamilkom denji li tissiehbu fil-
wirt tal-qaddisin fis-saltna tad-dawl. Helisna
mill-hakma tad-dlam, u dahhalna fis-saltna
ta’ Ibnu I-mahbub, li bih ghandna I-fidwa, il-
mahfra tad-dnubiet....(1, 9-14)....Intom ukoll
kontu ‘1 boghod minn Alla u ghedewwa
tieghu minhabba I-hazen ta’ hsibijietkom u
ghemilkom; imma issa sirtu hbieb tieghu
permezz tal-mewt ta’ Ibnu moghti ghall-
mewt skont il-gisem, biex dan iressagkom
quddiemu qaddisa, safja u bla ghajb, kemm-
il darba intom izzommu shah fil-fidi; sodi
bla ma titharrku mit-tama ta’ 1-Evangelju li
intom smajtu, u li thabbar lill-hlejjaq kollha
taht is-smewwiet , u li tieghu jien, Pawlu,
sirt ministru” (1, 21-23). Fdal-kuntest ta’
theggiga, nistghu nghidu wkoll li I-innu
huwa wkoll zvilupp Kristologiku ta’ 1, 14: “li
bih ghandna I-fidwa, il-mahfra tad-dnubiet”




Dan l-innu Kristologiku jista’ jinqasam fi
tliet partijiet principali:

1. Vers 15: Hu x-xbieha ta’ Alla li ma
jidhirx, il-kbir fost il-hlejjaq kollha;

2. Vers 16: ghax fih kien mahluq kollox, fis-
sema u fl-art, dak kollu li jidher u dak kollu
li ma jidhirx, Troni u Hakmiet, Principati u
Setghat.

1. Vers 17.a: Kollox bih u ghalih kien

mahlugq.
2. Vers 17.b: Hu li hu qabel kollox u kollox
Fih gieghed izomm.

3. Vers 18: Hu r-Ras tal-Gisem, li hu
1-Knisja

1. Vers 18b: Hu li hu 1-bidu, il-kbir li
gam mill-imwiet, sabiex ikun hu l-ewwel
f’kollox.

2. Vers 19-20: Hekk Alla ghogbu li

tghammar fih il-milja kollha, Bih Alla
ghogbu jerga’ jhabbeb kollox mieghu; bid-
demm tieghu, imxerred fuq is-salib, gab is-
sliem permezz tieghu fis-sema u fl-art.

Meta wiehed jipprova janalizza bmod
tematiku dan l-innu Kristologiku ikun
interessanti li wiehed jiflih ftit 1-isfond
gudajku-bibliku tieghu biex jithmu ahjar. U
dan minhabba I-isfond ta’ preparazzjoni li
kellu Pawlu nnifsu

Fil-Bibbja, per ezempju, insibu dejjem cara
l-idea tar-relazzjoni bejn il-kosmos/id-dinja
u l-istorja tas-salvazzjoni. Huwa Alla li fl-
ahhar mill-ahhar johloq id-dinja u johlogha
tajba u huwa Hu li bil-qawwa ta’ mhabbtu

li ssalva johloq mill-gdid is-smewwiet u
l-art u jhabbibhom mieghu. Mela fil-Bibbja
l-holgien huwa frott I-imhabba ta’ Alla
Hallieq u Feddej; il-holgien jidhol fis-
sinfonija li I-bnedmin jghannu biex jaghtu
glorja 1 Alla. U dan jista’ isehh ukoll frott
il-hidma ta’ Alla Feddej.

Hu ghalhekk i t-titli li jinghataw lil Kristu
jidhlu bis-shih f'dan il-kuntest bibliku:
huwa fil-fatt “il-kbir fost il-hlejjaq kollha”
(aspett kosmologiku) u wkoll “il-kbir fost il-
mejtin” (aspett storiku-salvifiku). Huwa dak
li jsir il-principju personali li jghaqqad li




johloq u jzomm il-holqien,
li jifdi u jhabbeb id-dinja
mieghu u ma’ Alla.
Interessanti ninnotaw
ukoll ir-rabta li hemm bejn
dan l-innu Kristologiku

u diversi siltiet mehuda
mil-letteratura ta’ 1-Gherf
li nsibu fl-Antik Testment,
fosthom Proverbji 8, 22-31,
Bin Sirak 24, 3-12 u Ktieb
ta’ 1-Gherf 7, 22-8,1.

Per ezempiju, fil-Ktieb tal-
Proverbji, l-awtur sagru
jitkellem mill-Gherf li jigi
ppersonifikat, li huwa pre-
ezistenti u li huwa I-bidu ta’
l-opri ta’ Alla u li jghaqqad
il-holgien. Dawn huma
kollha karatteristici li jhejju
lil min jemmen jithem ahjar
il-misteru ta’ Kristu kif jigi
kantat fl-innu ta’ I-Ittra lill-
Kolossin.

Dan ighodd ukoll ghal
Ktieb ta’ Bin Sirak fejn
1-Gherf jigi ppersonifikar,
huwa 1-Kelma li tohloq u

li hija pre-ezistenti, Gherf
li ghandu s-setgha fuq id-
dinja u li jqieghed it-tinda
tieghu fost il-bnedmin.

Fil-Ktieb ta’ I-Gherf,
l-awtur sagru igieghed fuq
fomm Salamun it-tifhir

ta’ I-Gherf: Gherfli anke
hawn huwa ppersonifikat,
etern, principju ta’ Ghaqda
u bsetgha fuq il-holgien.
Kollha ideat li ¢ertament
kienu fl-isfond tal-mohh ta’
Pawlu huwa u jikteb I-Innu
Kristologiku li ghandna
quddiem ghajnejna.

Meta wiehed jifli dan
l-innu jsib tliet kuncetti
fondamentali li johorgu
ghad-dawl il-Kristologija
tieghu. Dawn huma: it-
titli li jigu moghtija lil
Kristu, ir-rwol tieghu fil-
pjan kozmiku-salvifiku
ta’ Alla u l-primat assolut
ta’ Kristu fil-holgien u
fl-istorja universali tal-
bniedem. Mehudin
flimkien dawn il-kuncetti
jaghtuna vizjoni unitarja
tal-misteru ta’ Kristu: Hu
jsir il-princ¢ipju personali
fil-laqgha bejn ir-realta

Kristu huwa il-Kbir fost il-hlejjaq kollha:
fih il-holgien isib l-eziztenza tieghu, il-konsistenza u l-armonija tieghu

kozmika u r-realta umana,
il-principju li jghaqqad
bmod haj l-opra shiha ta’
Alla, princ¢ipju ta mhabba
u ta’hajja, ta’ hbiberija u
fidwa. Hu ghalhekk li
l-innu jrid jinqara fl-isfond
bibliku-sapjenzjali tieghu.
Miktub bl-istil tal-kitba
sapjenzjali tal-Bibbja
l-innu jsir kapulavur ta’
ghanja lil Kristu, gherf ta’
Alla, medjatur universali
ta’ rikonciljazzjoni, ras li
fiha kollox u kulhadd isib
l-ezistenza u 1-hajja vera.

Huma t-titli li fdan l-innu
jezaltaw il-figura ta’ Kristu
f’kuntest ta’ tithir u radd
il-hajr lil Alla u lil Iben
ghall-imhabba. Huma titli
li jezaltaw ir-rwol kozmiku
salvifiku ta’ Kristu, huma
tithir lil dak 1i fih hemm il-
milja tad-divinita, lil dak li
huwa l-Feddej u li bdemmu
jhabbeb il-bnedmin ma’
Alla.

Kristu, xbieha ta’ Alla li




ma jidhirx: Kristu huwa
x-xbieha ta’ Alla li ma
jidhirx. Huwa dak li
jgharrafna lil Alla li huwa
l-hallieq ta’ l-univers.
Igharrafna lil Dak li ghandu
pjan ta’ fidwa; jurina lil Alla
li johlog, li juri mhabbtu
permezz tal-holgien u
permezz tal-pjan tal-fidwa,
jurina lil dak Ii huwa
l-ghajn tar-rikonciljazzjoni,
tal-mahfra tad-dnubiet u

li dahhalna fis-saltna tad-
dawl. Hu ghalhekk car li
dan it-titlu jrid jinftiehem
fil-kuntest immedjat

ta’ l-innu kollu. Kristu,
bhala xbieha ta’ Alla li ma
jidhirx, huwa dak li jirrivela
l-imhabba tal-Missier.
Huwa l-Iben il-ghaziz li

fih il-Missier isib 1-ghaxqa
tieghu. (Mk 1, 11; Mt 3, 17;
Lq 3,22).

Fl-isfond tal-letteratura

ta’ 1-Gherf ta’ 1-Antik
Testment, dan 1-Iben
ghandu I-karattersitici
kollha ta’ 1-gherf hallieq:
personifikazzjoni, pre-
ezistenza, origini divina,
dominju universali fuq
kollox, principju ta’ ghaqda
u armonja tar-realta
mahlugqa kollha, kemm

dik materjali kif ukoll dik
spiritwali. Imma mhux
biss: 1-Iben jassumi anke

l-karatteristici proprji
tal-hidma salvifika ta’ Alla
1-Missier: hu r-ras tal-
gisem ghax ghandu I-primat
fuq kollox, fih tghammar
il-milja tad-divinita, fih
issehh ir-rikonc¢iljazzjoni u
l-pacifikazzjoni universali
bejn il-hlejjaq u Alla, hu
r-Ras tal-Knisja, il-bidu, il-
kbir li gam mill-imwiet.
Mela Kristu, bhala xbieha
ta’ Alla li ma jidhirx, jiehu
sehem fis-setgha ta’ Alla li
johloq u jsalva u, fl-istess
hin, jirrivelalna lil Missier.
Fl-Iben ahna nagharfu
l-imhabba tal-Missier
ghalina u ghall-holgien
kollu. Hu x-xbieha ta’ Alla
kemm fil-holqgien kif ukoll
fil-fidwa. Hu x-xbieha ta’
l-imhabba ta’ Alla u bhala
medjatur jirrivelahulna u
jlaggamna fiH.

Kristu juri I-imhabba tal-
Missier lejn il-holgien tant
li “fiH kien mahluq kollox,
fis-sema u fl-art, dak kollu
li jidher u dak kollu li ma
jidhirx, Troni u Hakmiet,
Principati u Setghat”. Hu
ghalhekk li Kristu huwa
il-Kbir fost il-hlejjaq
kollha: fih il-holgien

isib 1-ezistenza tieghu, il-
konsistenza u l-armonija
tieghu: “kollox bih u ghalih
kien mahlug, hu li hu qabel
kollox u kollox fih gieghed
izomm” Huwa I-Kbir

fost il-hlejjaq kollha ghax
mal-Missier huwa pre-
ezistenti: kien mal-Missier
sa minn dejjem; il-Missier
ferra’ mhabbtu fuq I-Iben
u fih waqqaf l-istess pjan
ta’ mhabbtu. Frelazzjoni
mal-bnedmin I-Iben huwa
1-Kbir fost kulhadd: hu
1-bidu tal-holqien, il-
principju ta’ 1-ghaqda u
l-armonija tieghu, l-iskop
ahhari tal-holgien li fih isib
is-sliem u I-ghaqda ma’
Alla.

I1-medjazzjoni universali
ta’ Kristu tidher mhux
biss fil-holqgien imma
anke fil-Knisja: “Hu r-Ras
tal-Gisem, li hu 1-Knisja”
Kristu huwa l-kbir li

qam mill-imwiet ghaliex
huwa hu I-bidu tal-hajja
¢did li tinghata permezz
tal-qawmien minn bejn
l-imwiet, huwa l-espressjoni
tal-hniena ta’ Allali fl-
Iben joffrielna il-helsien
mill-hakma tad-dlam u




jerga’ jhabbibna mieghu

u jsehibna fil-wirt tal-
qaddisin u fis-saltna tad-
dawl. Huwa I-kbir ghaliex
huwa I-bidu ta’ l-opra
salvifika tal-Missier, ghaliex
huwa r-Ras tal-Knisja, il-
poplu ta’ dawk li fiH hadu
sehem fil-qawmien ghall-
hajja ghax irrikonc¢iljati u
mqaddsin mill-imhabba
tieghU u tal-Missier.

Ras ta’ l-univers u
tal-Knisja

I-Innu jsejjah lil Kristu Ras

“Kollox bih u ghalih
kien mahlugq”

ta’ l-univers u tal-Knisja:
huwa c¢ar li I-prijorita

ta’ 1-Iben mhijiex biss
temporali f’relazzjoni
mal-holqgien u l-univers
mifdi, imma hija fuq kollox
prijoritd’ ta’ eccellenza

u superjorita li taghmel
minnu l-ghajn, il-pedament
u r-Ras ta’ dak kollu li
huwa mahluq u mifdi.
B’hekk hu jista’ jsehibna fis-
saltna tieghu fejn ingawdu
l-helsien mis-setgha
tad-dlamijiet, il-gmiel
tal-hbiberija mal-Missier

u l-mahfra tad-dnubiet,

it-tishib taghna fil-wirt tal-
qaddisin u fis-saltna tad-
dawl u fis-sliem universali li
fiha ahna lkoll ahwa u wlied
tal-Missier.

2. Ir-rwol kozmiku-
salvifiku ta’ Kristu

Ir-rwol kozmiku-salvifiku
ta’ Kristu jidher l-ewwel fil-
holgien: “fih kien mahlug
kollox...kollox bih u ghalih
kien mahlug...kollox fih
gieghed izomm”. Mill-
innu jidher ¢ar li kollox

gie mahluq fi Kristu Gesu’

Mela f'dan l-att ta’ mhabba
tal-Missier li johloq, il-
holgien u I-hlejjaq isibu
l-ghajn taghhom fi Kristu.
Alla johloq f’ghaqda intima
ma Kristu. FiKristu Alla
juri r-rieda tieghu li johlog;
fih Alla jaghti 1-hajja lill-
holgien u permezz tieghu
iwettaq dan il-pjan ta’
mhabba. Kollox fih, bih u
ghalih kien mahluq! Mela
kollox fih gieghed iZzomm!
“Kollox bih u ghalih kien
mahluq™ Huwa Alla li
johloq, imma dan jaghmlu
permezz ta’ I-Iben. Kristu
ghalhekk huwa l-medjatur
fl-att tal-holgien imma
anke medjatur ghal dawk li
jikkontemplaw il-gmiel ta’
Alla permezz tal-holqgien.
Kristu jwettaq il-pjan tal-
Missier fil-holgien u jwassal
dan il-holqien ghall-milja
tieghu.
“Kollox bih u ghalih kien
mahluq™ Ghal Pawlu
1-holqien kollu jsib 1-iskop
ahhari tieghu fi Kristu
Gesu’ Kollox huwa orjentat
lejn Kristu, kif fil-fatt Kristu
huwa orjentat lejn
il-Missier; kollox isib
il-ghaqda tieghu fi
Kristu u, permezz
tieghu, fil-Missier
(ara: 1 Kor 15,
25-28).
Ir-rwol
kozmiku-

jidher issa fid-
don tal-hbiberija
ma Alla.

Fil-vers 19

Pawlu
jikteb: “Hekk

Alla ghogbu li tghammar
fih il-milja kollha”. Kristu
mela huwa dakli fih
hemm il-manifestazzjoni
tal-milja kollha ta’ Alla,
tad-divinita tieghu (Kol 2,
9). Ir-riferiment hawnhekk
huwa ghall-inkarnazzjoni
ta’ I-Iben. L-Inkarnazzjoni
hija fil-fatt manifestazzjoni
konkreta tal-pjan ta’ fidwa
ta’ Alla ghad-dinja; dak
Kristu li hu 1-bidu, il-

kbir li gam mill-imwiet,
bl-inkarnazzjoni tieghu
jaghti bidu issa wkoll ghall-
holgien gdid, li fih insiru
xbieha ta’ 1-Iben, ulied
adottivi tal-Missier, shab fil-
wirt tal-qaddisin u fis-saltna
tad-dawl. L-Inkarnazzjoni
hija I-bidu tal-pjan ta’
mhabba tal-Missier u
Kristu hu I-bidu tal-hajja
gdida taghna bhala wlied
maghquda mal-Missier.
Dan jibda bl-Inkarnazzjoni
imma jsehh fl-opra tar-
rikonciljazzjoni, fl-opra
tal-fidwa tal-Missier li
ssehh fi Kristu Gesu’ Hija
l-hbiberija ma’ Alla li
mbaghad taghtina d-dhul
fis-saltna ta’ I-Iben il-
Mahbub, li bih ghandna
I-fidwa, il-mahfra tad-
dnubiet. Huwa permezz ta’
Kristu li jsehh dan, permezz
tas-sagrific¢ju tieghu fuq
is-salib: “bih Alla ghogbu
jerga’ jhabbeb kollox
mieghu; bid-demm tieghu,
imxerred fuq is-salib, gieb
is-sliem permezz tieghu fis-
sema u fl-art.

U Alla jhabbeb lill-bnedmin
permezz ta’ Krisu u ghalih.
Ghax fil-kuntest kollu ta’

l-innu Kristu huwa l-bidu u
l-iskop li lejha hija orjentata
l-opra kollha ta’ Alla, kemm
fil-holgien, kif ukoll fil-
fidwa. Fih il-hlejjaq kollha
isibu s-sliem!

Fdan kollu jidher il-

primat assolut, il-primat

ta’ eccellenza u l-primat
universali ta’ Kristu f'din
l-opra kompluta li hija
l-espressjoni ta’ -imhabba
eterna ta’ Alla I-Missier lejn
il-holqien u lejn il-bnedmin
kollha.

Teologija

L-Innu Kristologiku isib
id-dimensjoni shiha tieghu
meta niftakru wkoll fl-
aspetti teologici tieghu.
Huwa Alla nnifsu li johloq
(Kolossin 1, 16) fi Kristu
kollox, dak kollu li hu fis-
sema u fl-art, dak kollu li
jidher u dak li ma jidhirx.
I-hajja tigi minn Alla
1-Missier frott imhabbtu

li tidher u ssehh permezz
ta’ -Iben. II-Missier u
l-Tben huma maghqudin
intimament flimkien fl-opra
kollha tal-holgien.

Fl-opra storika salvifika
huwa 1-Missier li jhabbeb
id-dinja mieghu permezz
ta’ Kristu. Permezz tieghu
jehlisna, jifdina, jahfrilna
dnubietna u jaghmel li
nidhlu niehdu sehem fis-
saltna ta’ Ibnu I-mahbub.



